
ᓇᓗᓇᐃᖅᓯᒪᔪᑦ 

 

ᐊᕐᕌᒍᑕᒫᖅᓯᐅᑎ ᐅᓂᑉᑳᖅ ᐱᔾᔪᑎᖃᖅᑐᖅ ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ 2021-2022 

ᐅᑭᐅᕆᔭᐅᔪᒧᑦ.  

 ᐅᑭᐅᓖᑦ (ᐅᒃᑑᐱᕆ) 25, 2021-ᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᕐᕕᓂᓕᒋᔭᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 

ᓂᕈᐊᖅᑎᑦᑎᓂᖃᓚᐅᖅᑐᑦ.  ᐃᓗᐃᑦᑑᖓᔪᖅ ᐅᓂᑉᑳᖅ ᓂᕈᐊᖅᑎᑦᑎᓂᐅᓚᐅᖅᑐᒧᑦ ᐱᔭᐅᔪᖕᓇᖅᑐᖅ ᐅᓂᑉᑳᒥᑦ ᐊᑎᖃᖅᑐᖅ ᐅᓂᑉᑳᖅ ᐊᕐᕕᓂᓕᖓᓂᑦ 

ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ. 

 

 

 

 

 

 

 

 

 

 

 

 



 

ᑕᐅᑐᓗᒃᑖᖅᖢᒍ 

 

ᐊᕐᕌᒍᑕᒫᖅᓯᐅᑎ ᐅᓂᑉᑳᖅ ᐱᔾᔪᑎᖃᖅᑐᖅ ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ 2021-2022 

ᐅᑭᐅᕆᔭᐅᔪᒧᑦ.  ᐅᑭᐅᓖᑦ (ᐅᒃᑑᐱᕆ) 25, 2021-ᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᕐᕕᓂᓕᒋᔭᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 

ᓂᕈᐊᖅᑎᑦᑎᓂᖃᓚᐅᖅᑐᑦ.  ᐃᓗᐃᑦᑑᖓᔪᖅ ᐅᓂᑉᑳᖅ ᓂᕈᐊᖅᑎᑦᑎᓂᐅᓚᐅᖅᑐᒧᑦ ᐱᔭᐅᔪᖕᓇᖅᑐᖅ ᐅᓂᑉᑳᒥᑦ ᐊᑎᖃᖅᑐᖅ ᐅᓂᑉᑳᖅ ᐊᕐᕕᓂᓕᖓᓂᑦ 

ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ. 

2021 ᐊᒻᒪᓗ 2022 ᐊᔾᔨᐅᖏᑦᑑᓚᐅᖅᑐᑦ ᐅᑭᐅᑦ.  ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐊᑐᓚᐅᖅᑐᖅ ᐊᒻᒪᓗ ᐊᓂᒎᑎᑉᓗᑎᒃ 

ᐊᑐᖅᑕᐅᓚᐅᖅᓯᒪᙵᑦᑐᑦ ᐊᒃᓱᕈᕐᓇᖅᑐᓂᒃ, ᑕᐃᒪᓐᓇᒧᓪᓗ ᐅᐱᒋᔪᒪᔭᒃᑲᑦ ᐊᒻᒪᓗ ᖁᔭᓐᓇᒦᕐᓗᒋᑦ ᑕᒪᕐᒥᓗᒃᑖᖅ ᑎᑎᕋᕐᕕᖕᒥᑦ ᐊᒻᒪᓗ 

ᓂᕈᐊᖅᑐᓕᕆᔨᐅᔪᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑐᓕᕆᔨᐅᔪᑦ ᐊᑦᑕᕐᓇᖅᑐᖃᙱᑦᑐᒃᑯᑦ ᐊᒻᒪᓗ ᐱᐊᓂᑦᑎᐊᖅᓯᒪᔪᒥᒃ 

ᓂᕈᐊᖅᑎᑦᑎᓂᖃᕈᖕᓇᓚᐅᖅᑐᑦ.  ᖁᐊᓇ, ᒥᖅᓰ, ᖁᔭᓐᓇᒦᒃ, ᒪᑦᓇ 

ᑭᖑᓪᓕᖅᐹᖅ, ᐱᔾᔪᑎᑉᓗᒍ ᑎᑎᕋᕐᕕᕗᑦ, ᖁᔭᓐᓇᒦᕈᒪᔭᕋ ᕼᐃᓚᕆ ᒪᒃᐸ 18 ᐅᑭᐅᓂᒃ ᐱᓕᕆᓂᖓ ᐱᔨᑦᑎᕋᐃᑉᓄᒥ ᓄᓇᕗᒻᒥᑦ. 

 

ᑕᔅᑎᓐ ᕗᕋᑦᓕᓐ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
  



ᐃᓗᓕᖏᑦC  

ᑐᑭᓯᑎᑦᑎᓂᖅ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ (ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ) 

ᐃᖕᒥᒃᑯᑦ ᑎᑎᕋᕐᕕᐅᔪᖅ ᐱᓕᕆᕝᕕᒃ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ 

ᑲᒪᔭᐅᑉᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ.  ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᖅᑐᑦ ᐊᐅᓚᑦᑎᓗᑎᒃ ᓄᓇᕗᒻᒥ ᐊᒻᒪᓗ 

ᕼᐋᒻᓚᐅᔪᓂᑦ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ ᑕᒪᐅᓇᒥᐊᖅ 

ᓂᕈᐊᖅᑎᑦᑎᓂᕐᓂᒃ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, 

ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ ᐊᐱᖅᑯᑏᑦ 

ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  ᐊᓯᐊᒍᑦ ᐊᖏᖃᑎᒌᒍᑎᒃᑯᑦ, 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᒥᔪᑦ ᓄᓇᓕᖕᒥᑦ 

ᐊᑐᖅᑕᐅᔪᖕᓇᖅᑐᒥᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ 

ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ. 

 

ᐃᖕᒥᒃᑯᑦ ᐱᓕᕆᔨᐅᑉᓗᓂ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 

ᐱᔭᒃᓴᐅᑎᖃᖅᑐᖅ ᒪᓕᒐᓕᐅᕐᕕᖕᒧᑦ ᐅᖃᖅᑎᑦᑎᔨᒃᑰᕐᓗᓂ.  

ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 

ᐊᐅᓚᑦᑎᔪᖕᓇᖃᑦᑕᖅᑐᖅ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ ᐊᐱᖅᑯᑏᑦ 

ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᐃᑲᔪᖅᑐᐃᓂᖃᙱᑦᑐᒃᑯᑦ; 

ᐃᓗᐃᑦᑑᖓᑎᖦᖢᒍ ᒐᕙᒪᓕᕆᓂᓗᒃᑖᖅ ᑕᒪᐃᓐᓄᑦ ᓄᓇᕗᒻᒥᐅᓄᑦ.  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖑᓂᐊᕐᓗᓂ ᐅᑭᐅᓄᑦ 7-ᓄᑦ ᓄᓇᕗᒻᒧᑦ 

ᑲᒥᓯᓇᐅᑉ ᑎᒃᑯᐊᖃᑦᑕᖅᑕᖓ. 

 

ᐊᐅᓚᑦᑎᔨᒃᑯᑦ ᐊᒻᒪᓗ ᐱᔨᑦᑎᕋᐃᔨᒃᑯᑦ ᑲᑎᒪᔨᖏᑦ ᑲᒪᖃᑦᑕᖅᑐᑦ 

ᑮᓇᐅᔭᖅᑑᑎᒥᒃ ᐊᒻᒪᓗ ᐱᓕᕆᔨᑖᔭᕆᐊᖃᖅᑕᖏᓐᓂᒃ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ.  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᕐᕌᒍᑕᒫᒃᑯᑦ 

ᐅᓂᑉᑳᓕᐅᖃᑦᑕᕆᐊᖃᖅᑐᖅ ᒪᓕᒐᓕᐅᕐᕕᖕᒧᑦ, ᓂᕈᐊᖅᑎᑦᑎᓂᕐᓄᑦ 

ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ.  ᐅᓂᑉᑳᓂᑦ ᐃᓚᐅᔪᑦ ᐃᒪᓐᓈᖅᑑᑎᖏᑦ 

ᓂᕈᐊᖅᑐᓕᕆᔨᐅᑉ ᐊᖓᔪᖅᑳᖓᑕ ᐱᐅᓯᒋᐊᖅᓯᓂᐊᕋᓱᒋᔭᖏᑦ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᓂᕈᖅᑐᓕᕆᓂᕐᓂᒃ.  

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓄᓇᙳᐊᓕᕆᖃᑦᑕᖅᑐᑦ 

ᑭᒡᒐᖅᑐᖅᑕᐅᕝᕖᑦ ᑭᒡᓕᓕᐅᕆᔨᓄᑦ.  ᑭᒡᒑᖅᑐᖅᑕᐅᕝᕖᑦ 

ᑭᒡᓕᓕᐅᕆᔨᖏᑦ ᐱᔭᒃᓴᐅᑎᖃᖅᑐᑦ ᐃᓄᓗᒃᑖᓂᒃ ᑲᑎᒪᑎᑦᑎᓗᑎᒃ 

ᑭᒡᓕᓕᐅᕈᒪᓗᑎᒡᓗ ᐊᒻᒪᓗ ᐊᑦᑎᕈᒪᓗᒋᑦ ᑭᒡᒐᖅᑐᖅᑕᐅᕝᕖᑦ 

ᒪᓕᒐᓕᐅᕐᕕᖕᒧᑦ ᑐᓂᓗᒋᑦ.  ᑭᖑᓪᓕᕐᒥᑦ ᑭᒡᓕᓕᐅᕆᓂᖃᕐᓂᐊᖅᑐᑦ 

2022-ᒥᑦ. 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᑐᑦ ᐊᒥᓱᓂᒃ 

ᐃᓄᓗᒃᑖᓂᒃ ᐊᒻᒪᓗ ᐱᓕᕆᖃᑎᒋᔭᐅᔪᓂᒃ ᓂᕈᐊᖅᑎᑦᑎᓃᑦ ᐊᐱᖅᑯᑏᑦ 

ᒥᒃᓵᓄᓪᓗ ᐊᐅᓚᑕᐅᑦᑎᐊᕐᓂᐊᕐᓗᑎᒃ.  ᒪᓕᒐᓕᕆᔨᒥᒃ, ᑲᑉᐳᔾᔭᓅᖅᑐᓄᑦ 

ᐃᑲᔪᐃᔪᖅ, ᓄᓇᙳᐊᓕᐅᕆᓂᕐᒧᑦ, ᓈᓴᐃᔩᑦ, ᐊᒻᒪᓗ ᖃᕆᑕᐅᔭᒃᑯᑦ 

ᓂᕈᐊᖅᑏᑦ ᐊᑎᖏᓐᓂᑦ ᐊᐅᓚᑦᑎᓂᕐᒧᑦ ᐃᑲᔪᐃᔪᑦ ᑕᐃᒪᐅᓗᒃᑖᖅᑐᑦ 

ᓯᓚᑖᒍᑦ ᐊᔪᙱᓐᓂᖃᖅᑐᑦ ᑕᒪᒃᑯᓄᙵ ᑳᓐᑐᕌᒃᑕᐅᑉᓗᑎᒃ. 

 

ᑎᑎᕋᕐᕕᒃ ᑲᖏᖅᖠᓂᕐᒦᑦᑐᖅ ᐊᒻᒪᓗ ᓯᑕᒪᓂᒃ ᐱᓕᕇᓐᓇᐅᔭᖅᑐᓂᒃ 

ᐱᓕᕆᔨᖃᖅᖢᓂ.  ᐅᑭᐅᖑᓚᐅᖅᑐᖅ ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ 

ᓂᕈᐊᖅᑎᑦᑎᓃᑦ, ᐱᓕᕆᓚᐅᐱᓪᓚᒃᑐᑦ ᐊᒻᒪᓗ ᑳᓐᑐᕌᒃᑯᑦ 

ᐱᓕᕆᔨᑖᖑᔪᑦ ᐊᒥᓱᙳᕆᐊᖅᑎᑦᑎᖃᑦᑕᖅᑐᖅ 190 ᐃᓄᐃᑦ ᐅᖓᑖᓄᑦ. 

  



 

 

ᐊᕐᕕᓂᓕᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᕐᕕᓂᓕᒋᔭᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 

ᓂᕈᐊᖅᑎᑦᑎᓂᖃᓚᐅᖅᑐᑦ ᐅᑭᐅᓖᑦ (ᐅᒃᑑᐱᕆ) 25, 2021-ᒥᑦ.  ᐅᓂᑉᑳᖅ 

ᐊᕐᕕᓂᓕᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ ᑐᓂᓯᔪᖅ 

ᐃᓗᐃᑦᑑᖓᔪᖅ ᐅᓂᑉᑳᖅ ᓂᕈᐊᖅᑎᑦᑎᓂᐅᓚᐅᖅᑑᑉ ᒥᒃᓵᓄᑦ 2022 

ᑭᑐᓗᒃᑖᖅ ᓂᕈᐊᖅᑎᑦᑎᓂᕐᒥᑦ.  

ᐅᓂᑉᑳᖅ ᐱᔭᐅᔪᖕᓇᖅᑐᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᓂᑦ 

ᐅᕝᕙᓘᓐᓃᑦ 

ᖃᐅᔨᒋᐊᕐᕕᒋᓗᒋᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ 

ᑎᑎᕋᕐᕕᖓᑦ. 

 

ᐱᓕᕆᖃᑎᖃᕐᓂᖅ ᐊᓯᖏᓐᓂᑦ ᐱᔾᔪᔾᔨᔨᓂᑦ 
 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᓂᕈᐊᖅᑐᓕᕆᔨᒃᑯᓐᓂ 

ᓄᓇᕗᒻᒥ ᐱᔨᑦᑎᕋᖅᑕᐅᖁᓪᓗᒋᑦ CIVIX−ᑯᑦ ᒪᒃᑯᒃᑐᑦ 

ᓂᕈᐊᕈᓐᓇᖅᓯᖁᓪᓗᒋᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 

 

 

 

 

ᑮᓇᐅᔭᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᕐᕉᓂᒃ ᐃᒥᐊᓗᐃᑦ ᒥᒃᓵᓄᑦ 

ᓂᕈᐊᖅᑎᑦᑎᓂᖃᓚᐅᖅᑐᑦ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ.  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᔨᖏᑦ ᐱᖓᓱᓄᑦ 

ᓄᓇᓕᖕᓄᙵᐅᖃᑦᑕᓚᐅᖅᑐᑦ ᑲᑎᒪᑎᑦᑎᑉᓗᑎᒃ ᐃᒥᐊᓗᐃᑦ ᒥᒃᓵᓄᑦ 

ᓂᕈᐊᖅᑎᑦᑎᓂᕐᓂᒃ ᐱᔾᔪᑎᖃᖅᖢᑎᒃ. 

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ - ACEP 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ ᐅᖃᐅᔾᔨᓂᕐᒧᑦ 

ᑲᑎᒪᔨᕋᓛᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᖕᓄᑦ ᑲᑎᒪᓂᖏᓐᓂᑦ, ᑲᒪᔭᐅᑉᓗᓂ 

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᓐᓄᑦ.  ᑲᑎᒪᓂᕐᒥᑦ ᐅᖃᓪᓗᕆᒃᓴᐅᑎᖃᓚᐅᖅᑐᑦ 

ᑲᓇᑕᐅᑉ ᒐᕙᒪᒃᑯᖏᑦ/ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖏᑦ ᐱᐅᓛᓂᒃ ᐊᑐᖅᑕᐅᖃᑦᑕᖅᑐᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ 

ᑐᑭᓯᐅᒪᔾᔪᑎᓂᒃ ᑐᓂᓯᖃᑦᑕᐅᑎᑉᓗᑎᒃ ᓂᕈᐊᖅᑎᑦᑎᓂᕐᒥᒃ ᐊᐅᓚᑦᑎᓂᐅᔪᓂᒃ 

ᑲᓇᑕᒥᑦ. 

ᐱᓕᕆᔨ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐃᓚᐅᖃᑕᐅᓚᐅᖅᑐᖅ ᐊᕕᒃᑐᖅᓯᒪᔪᒥᑦ 

ᐊᔪᕈᖕᓃᖅᓴᐃᓂᕐᒥᒃ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ 2019 ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓂᕈᐊᖅᑎᑦᑎᓂᕐᒧᑦ. 

ᑎᑎᕋᕐᕕᖓ ᓂᕈᐊᖅᑐᓕᕆᓂᕐᒧᑦ ᑐᑭᒧᐊᒃᑎᕆᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᒋᔭᐅᔪᖅ ᑲᓇᑕᒧᑦ ᑎᑎᕋᕐᕕᒃ ᐅᖃᐅᔾᔨᓂᕐᒧᑦ 

ᑲᑎᒪᔨᕋᓛᓂᑦ.  ᐱᔭᒃᓴᐅᑎᖓᑦ ᑎᑎᕋᕐᕕᐅᑉ ᑐᑭᒧᐊᒃᑎᕐᓗᒋᑦ ᐊᑯᓐᓂᖏᓐᓂᑦ 

ᐃᓂᐅᔪᑦ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᓂᒃ 

ᑐᓂᐅᑎᖃᑦᑕᕐᓃᑦ ᐃᑲᔪᕐᓗᓂᓗ ᓂᕈᐊᖅᑐᓕᕆᓂᕐᒧᑦ ᓄᑖᐅᔪᓂᒃ. 

ᐃᓚᐅᖃᑕᐅᑉᓗᑎᒃ ᐊᓯᓗᒃᑖᖏᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᒥᐅᔪᑦ 

ᑲᓇᑕᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᐃᑲᔪᖃᑦᑕᖅᑐᑦ ᑎᑎᕋᕐᕕᖕᒧᑦ. 

 



 

 

 

CSEOT 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔪᕈᖕᓃᖅᓴᖅᑐᓃᖃᑕᐅᓚᐅᖅᑐᑦ ᑲᒪᔭᐅᔪᒥᒃ 

ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 

ᐊᔪᕈᖕᓃᖅᓴᐃᔨᒃᑯᓐᓄᑦ. 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ ᑐᓂᓯᖃᑦᑕᖅᑐᑦ 

ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦᓂᕈᐊᖅᑏᑦ 

ᐃᓅᔪᖕᓃᖅᑐᓂᒃ ᓄᓇᕗᒻᒥᑦ ᐊᐅᓪᓚᖅᑐᓂᒡᓘᓐᓃᑦ.   

 

 

 

 

 

 

 

 

 
 

 

 

  
 

 

 

 

 

 

 

 



 

 

ᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

ᖃᒪᓂᑦᑐᐊᖅ 

ᑎᕆᒡᓗᐃᑦ (ᐄᐳᕆ) 26, 2021-ᒥᑦ, 

ᖃᒪᓂᑦᑐᐊᕐᒥᐅᑕᐃᑦ ᓂᕈᐊᖅᑎᑕᐅᓚᐅᖅᑐᑦ 

ᐊᐱᖅᖁᑎᒧᑦ, 

“ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᒫᓐᓇᐅᔪᖅ 

ᑭᒡᓕᖃᖅᑎᑦᑎᙱᑦᑐᖅ ᖃᒪᓂᑦᑐᐊᕐᒥᑦ ᐊᒻᒪᓗ 

ᖃᓂᑕᖓᓂᑦ ᓴᖅᕿᑕᐅᓯᒪᔪᖅ ᐃᒥᐊᓗᐃᑦ ᒥᒃᓵᓄᑦ 

ᑲᑎᒪᔨᐊᓛᓂᒃ? 

ᐃᒥᐊᓗᐃᑦ ᒥᒃᓵᓄᑦ ᑲᑎᒪᔨᐊᓛᑦ ᐱᔭᒃᓴᐅᑎᖃᖅᑐᑦ 

ᓴᖅᕿᔮᖅᑎᑦᑎᓂᕐᒧᑦ ᐅᔾᔨᕈᓱᖕᓂᕐᒥᑦ ᐊᒻᒪᓗ 

ᐃᓕᓐᓂᐊᖅᑎᑦᑎᓂᕐᒥᒃ, ᐊᒻᒪᓗ ᐊᐅᓚᑕᐅᓂᖏᑦ 

ᓂᐅᕕᖅᑕᐅᖃᑦᑕᕐᓂᖏᑦ, ᓂᐅᕕᐊᒃᓴᐅᓂᖏᑦ 

ᐊᒻᒪᓗ ᑎᑭᑎᑕᐅᖃᑦᑕᕐᓂᖏᑦ ᐃᒥᐊᓗᐃᑦ 

ᓄᓇᓕᖕᒧᑦ.” 

339 ᓂᕈᐊᓚᐅᖅᑐᑦ 32.5% ᓂᕈᐊᕆᐊᖅᑐᖅᖢᑎᒃ. 

ᖃᓄᐃᖓᓂᖏᑦ ᐃᒪᓐᓇᐃᓚᐅᖅᑐᑦ:  

ᐄ: 182 (54% ᑲᑎᖦᖢᒋᑦ ᓂᕈᐊᕈᑕᐅᔪᓂᑦ)  

ᐋᒃᑲ: 154 (46% ᑲᑎᖦᖢᒋᑦ ᓂᕈᐊᕈᑕᐅᔪᓂᑦ)  

ᓈᓴᖅᑕᐅᖏᑦᑐᑦ: 3 

60%-ᖑᓚᐅᕐᒪᑕ ᓂᕈᐊᖅᑐᑦ ᐄ-ᒧᑦ ᑕᐃᒪᓐᓇᒧᑦ 

ᑎᑭᐅᑎᓯᒪᔭᕆᐊᓕᖕᒧᑦ ᑎᑭᐅᑎᓚᐅᖏᑦᑐᑦ, 

ᒪᓕᒐᐅᔪᑦ ᓱᖁᓯᔾᔮᙱᑦᑐᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᖅᑐᑦ 

ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᐱᔾᔪᑎᑉᓗᒋᑦ 

ᑮᓇᐅᔭᓕᕆᔨᒃᑯᑦ, ᐃᒥᐊᓗᖕᓂᒃ ᐊᐅᓚᑦᑎᔨᒃᑯᖏᑦ.  

ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 

ᐱᓕᕆᐊᖑᖃᑦᑕᖅᑐᑦ ᒪᓕᒃᖢᒋᑦ ᓄᓇᓕᖕᒥᑦ 

ᐱᔪᖕᓇᖅᑎᑦᑎᔨᒃᑯᑦ ᓂᕈᐊᖅᑐᓕᕆᓂᕐᒧᑦ ᐱᖃᔭᖅ.  

ᐊᓯᐊᙳᖅᑎᑦᑎᓂᐊᕐᓗᓂ, 60%-ᓗᐊᑦ ᑲᑎᓗᒃᑖᖅᖢᒋᑦ 

ᐊᑐᖅᑐᓂᑦ ᓂᕈᐊᕈᑕᐅᔪᑦ ᐃᑲᔪᖅᑐᐃᓂᖃᕆᐊᖃᖅᑐᑦ 

ᒪᓕᒐᐅᓕᖁᔭᐅᔪᓂᑦ. 

 

 



 

 

 

ᐸᕐᓇᐅᑕᐅᔪᑦ ᐱᓕᕆᐊᖑᓂᐊᖅᑐᑦᑦ 2022-2023-ᒥᑦ 

 

ᓂᕈᐊᖅᐸᒌᕐᓇᐃᑦ 

ᒪᓕᒃᖢᒍ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑕᒪᐅᓇᒥᐊᖅ 

ᓂᕈᐊᖅᑎᑦᑎᓂᖃᕈᖕᓇᖅᑐᑦ ᒪᓕᒐᓕᐅᖅᑎᓄᑦ ᐊᒻᒪᓗ ᒪᐃᔭᓄᑦ.  ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᒪᓂᒪᐃᓐᓇᐅᔭᕐᓂᐊᖅᑐᑦ ᑲᒪᒋᓂᐊᕐᓗᒋᑦ ᑕᒪᐅᓇᒥᐊᖅ 

ᓂᕈᐊᖅᑎᑦᑎᓃᑦ. 

ᓄᓇᕗᒻᒥ ᐃᓄᓗᒃᑖᓂᒃ ᓂᕈᐊᖅᑎᑦᑎᓂᖅ  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐸᕐᓇᒃᓯᒪᓂᐊᖅᑐᑦ 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓄᑦ ᒪᓕᒡᓗᒋᑦ 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 

ᐊᒻᒪᓗ ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ 

ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᖕᓄᑦ ᐱᖁᔭᖅ. 

 

 

 

 

 

 

 

 

 

ᒪᓕᒐᓄᑦ ᐃᒪᓐᓈᖅᑑᑕᐅᔪᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑐᓂᓯᓂᐊᖅᑐᑦ 

ᐃᒪᓐᓈᖅᑐᐃᖁᔨᓂᕐᓂᒃ ᐅᓂᑉᑳᖓᓂᑦ ᐊᕐᕕᓂᓕᖓᓂᑦ ᓄᓇᕗᒻᒥ ᐃᓄᓗᒃᑖᓂᒃ 

ᓂᕈᐊᖅᑎᑦᑎᓂᐅᓂᐊᖅᑐᒧᑦ. 

ᑭᒡᒐᖅᑐᖅᑕᐅᕝᕖᑦ ᑭᒡᓕᖏᓐᓄᑦ ᑲᑎᒪᔩᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᕐᓂᐊᖅᑐᑦ ᑭᒡᒐᖅᑐᖅᑕᐅᕝᕖᑦ 

ᑭᒡᓕᖏᓐᓄᑦ ᑲᑎᒪᔨᓂᑦ. 

 

 

  
 

 

 

 

 

 

 

 

 

 

 



 

 

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A: ᒪᓕᒐᓄᑦ 

ᐃᒪᓐᓈᖅᑑᑕᐅᔪᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐋᖅᕿᒋᐊᖅᑕᐅᖁᔨᔪᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᔭᕐᒥᑦ. 

ᐃᓚᓗᒍ: ᐊᔪᙱᑎᓪᓗᒋᑦ ᐊᖏᕐᕋᐅᒪᙱᑦᑐᑦ ᐊᑯᓂᐅᔪᒥᑦ 

ᐋᓐᓂᐊᕐᕕᓕᐊᖅᓯᒪᔪᑦ ᓂᕈᐊᕆᐊᖃᖅᑐᓄᑦ. 

ᐲᕐᓗᒋᑦ ᑐᓗᖅᑕᕈᑕᐅᔪᑦ ᐃᓚᖏᓐᓄᑦ ᓂᕈᐊᖅᑎᓄᑦ - ᐱᓗᐊᖅᑐᒥᑦ 

ᐃᓐᓇᕆᔭᐅᔪᓄᑦ - ᓄᓇᓕᖏᓐᓂᑦ ᐊᐅᓚᖅᓯᒪᔪᑦ ᐊᑯᓂᐅᔪᒧᑦ 

ᑲᒪᒋᔭᐅᔭᕆᐊᖃᕐᓂᖏᓐᓄᑦ. 

ᐅᖃᖅᓯᒪᓂᖓ ᐃᒪᓐᓇᐃᓪᓗᓂ: 

ᐃᖢᐊᖅᓴᐃᕝᕕᒃ ᐅᕝᕙᓘᓐᓃᑦ ᑲᒪᔭᖃᕐᕕᒃ 

4(13) ᐃᓚᒋᔭᐅᔪᑦ ᐅᑯᐊᖑᒐᓗᐊᖅᑎᓪᓗᒋᑦ (3), (4) ᐊᒻᒪᓗ (5), ᐃᓄᒃ 

ᐊᖏᕐᕋᖓᓂᑦ ᐅᕝᕙᓘᓐᓃᑦ ᐃᒡᓗᖓᓐᓂᒃ ᕿᒪᐃᔪᖅ 

ᑲᒪᒋᔭᐅᕝᕕᖕᒧᐊᕐᓂᐊᕐᓗᓂ, ᓄᓇᕗᒻᒦᒃᑲᓗᐊᖅᐸᑦ ᐅᕝᕙᓘᓐᓃᑦ ᓄᓇᕗᑦ 

ᓯᓚᑖᓂᑦ, ᓂᕈᐊᕐᓂᐊᖅᐳᖅ ᓇᓕᑐᐃᓐᓇᖏᓐᓂᒃ ᐅᑯᐊ ᐃᓂᐅᔪᑦ 

ᓄᓇᓕᖃᕐᕕᒋᔭᖓᓂᑦ: 

a) ᐃᓅᑉ ᓄᓇᖃᕐᕕᒋᔭᖓ ᑲᒪᒋᔭᐅᕝᕕᖕᒧᐊᖅᖄᖅᑎᓐᓇᒍ; 

b)  ᓄᓇᕗᑦ ᐃᓗᐊᓃᑉᐸᑦ, ᐃᓂᐅᔪᖅ ᓄᓇᖃᕐᕕᒋᓚᐅᐱᓪᓚᒃᑕᖓᓂᑦ; 

ᐅᕝᕙᓘᓐᓃᑦ 

c)  ᐃᓂᐅᔪᖅ ᐃᓅᑉ ᖃᑕᙳᑎᖃᕐᕕᒋᔭᖓᓂᑦ. 

 

 

 

 

 

ᐱᑕᖃᕈᖕᓃᕐᓗᒍ: ᐲᕐᓗᒍ ᑐᓂᓯᔭᕆᐊᖃᕐᓂᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 

ᓵᓚᒃᓴᖅᑐᑦ ᓂᕈᐊᒐᒃᓴᐅᓚᐅᖅᑐᓄᑦ ᓂᕈᐊᖅᑎᑦᑎᓂᖄᓂᒃᑎᓪᓗᒍ. 

ᓴᙱᒃᑎᒋᐊᕐᓗᒍ ᒥᐊᓂᕆᔭᐅᓂᖏᑦ ᓂᕈᐊᖅᑏᑦ ᐊᓯᒧᑦ 

ᖃᐅᔨᔭᐅᑦᑕᐃᓕᓂᖏᑦ. 

ᐱᑕᖃᕈᖕᓃᕐᓗᒍ: ᐲᕐᓗᒍ ᓂᕈᐊᖅᑐᓕᕆᓂᕐᒧᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ 

ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐋᖅᕿᒃᓱᐃᔭᕆᐊᖃᕐᓂᖏᑦ ᓂᕈᐊᕈᑎᓂᒃ 

ᐊᑉᓯᒪᔪᒧᑦ ᐴᒃᓴᐅᑎᓄᐊᖅᑎᕆᓂᕐᒥᑦ ᓂᕈᐊᖅᐸᒌᕐᓇᐅᑉ ᐅᑉᓗᖓ 

ᐱᐊᓂᒃᑎᓪᓗᒍ. 

ᐱᐅᓯᒋᐊᖅᓯᔪᖅ ᐱᑦᑕᐅᔪᒥᒃ ᐊᐅᓚᑦᑎᓂᕐᒥᑦ. 

 

ᐋᖅᕿᒋᐊᕐᓗᒍ: ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐃᓂᓕᐅᕆᔪᖕᓇᖅᑎᓪᓗᒍ 

ᐊᓯᐊᓂᒃ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᐊᓂᑦ ᐱᖃᑦᑕᕐᓂᐊᕐᓗᑎᒃ 

ᓂᕈᐊᒐᒃᓴᙳᕈᒪᔾᔪᑎᓂᒃ. 

ᐲᕐᓗᒋᑦ ᑐᓗᖅᑕᕈᑕᐅᔪᑦ ᓂᕈᐊᒐᒃᓴᓄᑦ. 

ᐅᖃᖅᓯᒪᓂᖓ ᐃᒪᓐᓇᐃᓪᓗᓂ: 

ᑐᓂᓯᖃᑦᑕᕐᓂᕐᒧᑦ ᐅᑉᓗᕆᔭᐅᔪᑦ 

70(2) ᓂᕈᐊᒐᒃᓴᙳᕈᒪᔾᔪᑎ ᑐᓂᔭᐅᓯᒪᔭᕆᐊᖃᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᐅᑉ ᐊᖓᔪᖅᖄᖓᑕ 

ᐃᓂᓕᐅᖅᓯᒪᔭᖓᓄᑦ ᖃᖓᒃᑯᑐᐃᓐᓇᖅ ᐊᑯᓐᓂᖏᓐᓂᑦ ᐅᑉᓗᕐᒥᑦ 

ᓂᕈᐊᖅᑎᑦᑎᓂᖃᕐᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ 2-ᒧᐊᖅᐸᑦ 31 

ᐅᑉᓗᖅ ᓯᕗᓪᓕᖅᐹᖑᔪᒥᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

 



 

 

ᐋᖅᕿᒋᐊᕐᓗᒍ: ᓂᕈᐊᖅᑎᑦᑎᓂᕐᒥᒃ ᐊᐅᓚᑦᑎᓂᐅᔪᑦ 

ᐋᖅᕿᒋᐊᖅᑕᐅᔭᕆᐊᖃᖅᑐᑦ ᑕᑯᒃᓴᐅᑎᓐᓂᐊᕐᓗᒋᑦ ᓄᑕᐅᓂᖅᓴᐅᓕᖅᑐᑦ 

ᖃᕆᑕᐅᔭᕋᓗᐃᑦ ᐊᒻᒪᓗ ᐱᕙᓪᓕᐊᑎᓪᓗᒋᑦ ᑐᑭᓯᐅᒪᔾᔪᑎᓂᒃ 

ᑐᓂᓯᖃᑦᑕᕈᖕᓇᕐᓂᐅᔪᑦ ᐊᑐᕐᓗᒋᑦ. 

• ᐲᕐᓗᒍ ᐊᓕᓚᔫᓗᒋᑦ ᑐᓂᓯᖃᑦᑕᕆᐊᖃᕐᓂᖅ ᓂᕈᐊᕆᐊᖅᑐᖅᑐᓂᒃ 

ᑎᑎᕋᕝᕕᐅᕝᕕᖕᓂᑦ ᐊᓯᖏᓐᓄᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ. 

• ᐲᕐᓗᒍ ᑎᑎᕋᕐᕕᖕᒥᐅᑕᐃᑦ ᐅᖃᐅᔾᔨᔭᕆᐊᖃᖃᑦᑕᕐᓂᖏᑦ ᐱᓕᕆᔨᐅᔪᓂᒃ 

ᓂᕈᐊᖅᑎ ᓂᕈᐊᓚᐅᖅᐸᑦ ᐊᑐᖅᖢᓂ ᐊᔾᔨᐅᖏᑦᑐᖅ ᓂᕈᐊᕈᑎᒥᒃ. 

• ᐊᔾᔨᐅᖏᑦᑐᑦ ᓂᕈᐊᕈᑎᓄᑦ ᑐᒃᓯᕋᐅᓯᐅᕆᓂᖅ ᒪᓂᒪᑎᓪᓗᒍ ᓯᕗᓂᐊᒍᑦ 

ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᐅᔭᐅᓂᖓᑕ. 

• ᐊᔪᕐᓇᙱᓐᓂᖅᓴᐅᓕᕐᓗᒋᑦ ᑐᐊᕕᓇᖅᑐᒃᑯᑦ ᓂᕈᐊᖅᑎᑦᑎᓂᕐᒧᑦ 

ᐊᑐᖅᑕᐅᔪᒃᓴᐃᑦ. 

• ᑐᐊᕕᓇᖅᑐᒃᑯᑦ ᓂᕈᐊᕐᓂᖅ ᐊᔪᙱᑎᓪᓗᒋᑦ ᓄᓇᕗᒻᒥᐅᑕᐅᖏᑦᑐᓄᑦ 

ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ. 

• ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐊᔪᙱᑎᓪᓗᒍ ᐊᑐᖅᑕᐅᔭᕆᐊᓕᖕᓂᑦ 

ᐱᑕᖃᖅᑎᑦᑎᓂᕐᒧᑦ ᓂᕈᐊᕆᐊᖅᑐᕐᕕᖕᒥᑦ. 

• ᓄᑖᙳᖅᑎᓪᓗᒍ ᐊᑭᓕᖅᑕᐅᔾᔪᑎᓄᑦ ᐊᑭᐅᔪᓄᑦ ᒪᓕᒐᕋᓛᑦ 

ᑕᑯᒃᓴᐅᑎᓐᓂᐊᕐᓗᒍ ᒫᓐᓇᐅᔪᖅ ᒪᓕᒐᖅ. 

 

ᐱᐅᓯᒋᐊᖅᓯᔪᖅ ᐃᓗᐊᓂᑦ ᑎᑎᕋᕐᕕᐅᑉ ᐱᓕᕆᐊᖑᔪᓂᒃ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

ᐊᑭᓕᕆᐊᓖᑦ ᒪᓕᑦᑕᐅᔭᕆᐊᓖᑦ B 
 

 

 

ᑎᑎᖅᑲᒧᑦ ᐃᓚᒋᔭᐅᔪᖅ  ᑮᓇᐅᔭᖅᑑᑎᒧᑦ ᐅᓂᑉᑳᖅ 
 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 

ᑮᓇᐅᔭᖅᑑᑎᒧᑦ ᐅᓂᑉᑳᖅ ᐅᑉᓗᕐᓄᑦ ᐃᓱᓕᑦᑐᖅ ᒫᑦᓯ 31, 2022 

ᐅᑭᐅᖅ 2021-2022 
 
 

ᓱᓇᒧᑦ ᑮᓇᐅᔭᖅᑑᑎ ᐊᑐᖅᑕᐅᔪᑦ ᐊᒥᐊᒃᑯ 

ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ 997,000 768,191 228,809 

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ 0 98,032 (98,032) 

ᑲᑎᖦᖢᒋᑦ ᑮᓇᐅᔭᓕᐊᑦ 997,000 866,223 130,777 

ᐃᖏᕐᕋᔭᖕᓂᕐᒧᑦ 250,000 184,699 65,301 

ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ 100,000 46,100 53,900 

ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ 150,000 192,210 (42,210) 

ᐃᒡᓗᕐᔪᐊᕐᒧᑦ ᐊᑐᖅᑐᑦ - - - 

ᐱᔨᑦᑎᕋᐅᑎᓄᑦ ᑳᓐᑐᕌᒃ 750,000 1,046,748 (296,748) 

ᐊᑭᒃᓴᐃᑦ ᐊᒻᒪᓗ ᐊᑭᓕᐅᑏᑦ 300,000 83,852 216,148 

ᐊᓯᖏᑦ ᐊᑐᕐᓂᑯᐃᑦ 250,000 0 250,000 

ᐱᖁᑎᒋᔭᐅᔪᑦ - - - 

ᖃᕆᑕᐅᔭᐃᑦ ᐃᓚᖏᓪᓗ 191,000 29,482 161,518 

ᑲᑎᓗᒃᑖᖅᖢᒋᑦ ᐊᓯᖏᑦ ᐊᑐᕐᓂᑯᐃᑦ 1,991,000 1,583,091 407,909 

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 2,988,000 2,449,314 538,686 

 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 

Legislative Assembly of Nunavut 
Assemblée législative du Nunavut 

ᓇᕗᒻᒥ ᒪᓕᒐᓕᐅᕐᕕᒃ 

Nunavut Maligaliurvia 

Legislative Assembly of Nunavut 

Assemblée législative du Nunavut 

